
Kalaallit Nunaanni Danmarkimilu ilinniartogarfiit peqginnissamut tunngassutillit akunnerminni
suleqatigiinnissamut isumagqatigiissusiornissaannut suliniutegartogassagaluarpat pitsaaqutit
iluaqutissallu misissornissaannut suleqatigiissitamik pilersitsinissamut Naalakkersuisut
peqgqunegarnissaanik Inatsisartut aalajangiiffigisassaattut siunnersuut. Suleqatigiinnissamut
isumagqatigiissut sumiiffinni nittartagaq aqqutigalugu ilinniakkanik qaffassarnerit pikkorissarnerillu
atorneqarsinnaaneri qulakkiissavaat. Tamanna inuiagatigiinni sumiiffiit ilaanni isumaginninnikkut
peqginnissatigullu immikkut ilisimasalinnik pisariagartitsinermut naaperiaataassaaq. Suleqatigiissitap
suliani UKA 2023-mi naammassisimassavaa.

(Inatsisartunut ilaasortag Anna Wangenheim, Demokraatit)

(siullermeerneqarnera)

Qujanaq Demokraatit Inatsisartunut ilaasortaatitaannut Anna Wangenheim-imut pitsaasumut siumullu
isigisumut siunnersuutegarneranut.

Peqqginnissaqarfik pitsaasoq ingerlalluartorlu tamatsinnut pingaartuuvoqg. Maani inersuarmi
arlaannaataluunniit kissaatiginngilaa, peqginnissaqarfik ingerlalluanngitsoq. Anguniagaq
isumagqatigiissutigaarput — isumagatigiinnginnerit pilersarput paasinialeraangatsigu, anguniagaqg ganoq
ililluta angussaneripput.

Tassani parteegatiga siunnersuuteqartorlu Anna Wangenheim nersortariagarpara. Anna
peqqinnissagarfimmi unammillernartunut ilisimasarpassuaqarpoq politikkeritut maani Inatsisartuni,
Peqgissutsimut Naalakkersuisuusimasutut minnerunngitsumillu peqqissaasutut misilittagagarnermini.
Taamaammallu ogallinnerni pegginnissamut tunngassuteqgartuni Annap isummersuutigisartagai
paasisimasaqarluarnermik piginnaasagarluarnermillu tunngaveqartutut isigilluinnartarlugit.

Uuminnga siunnersuutegarnermini tunngavilersuutigaa, nittartagaq aqqutigalugu ilinniakkanik
gaffassaanerit pikkorissarnerillu piffinni ileqquliunneqartussatut qulakkeerneqgarnissaat, inernerissallugulu
inuiagatigiit nunatsinni piffinni sulisunik amerlanernik pisariagartitsinerisa isumaginninnermi
peqgqinnissagarfimmilu immikkut piginnaasaqgartunik pigineqalissammata. Tamanna pissaaq
peqqginnissamut tunngassutillit ilinniarfiit Kalaallit Nunaanni Danmarkimilu suleqgatigiinnermut
isumagqatigiissuteqgarnerisigut.

Isumaqgarpunga, isumassarsiatsialaasoq. llinniarneq gaffassarnerlu sulineq tamaat pissaaq, uumalu
siunnersuutip tamanna qulakkeersinnaavaa taamatuttaarlu sineriatsinni peqqinnissagarfimmi sulisunut
piginnaasanik pisariagartinneqartunik tunniussisinnaalluni.

Naalakkersuisut akissutegaataanni paasivara, ullumikkut peqqginnissamut tunngasununi ilaatigut
isumagqatigiissuteqareersoq, tamannalu pitsaasuuvoq. Takusinnaanngilarali, isumagatigiissutit pioreersut

allanut isumagatigiissusiornissamut ajoqutaasinnaanerat. Aamma isumaqanngilanga, Naalakkersuisut

isummersuutaat, Peqginnissaq pillugu ataatsimiititaliarsuup isumaliuutissiissutaata utaqqginissaanik
pitsaasuusoq. Peqginnissagarfimmi suna tamaat unitsissinnaanngilarput, utaqginitsinni.
Sulegatigiissutissatut siunnersuutiginegartoq saniatigut ingerlalluarsinnaavog.

Taamatut ogaaseqgaateqarluta siunnersuutip akuerineqarnissaa innersuussutigaarput ataatsimiititaliami
susassagartumi suliarineqgarnissaa innersuussutigalugu.

